
EUSKAL Herrian benetan euskaraz bizitzen sai-
atzen garenok, ongi dakigu arrunt gure nazio-
hizkuntzaren egoera zertan den. Eguneroko 

bizieran, bulegoetan, dendetan, osasun-zentroetan, 
fabriketan.unibertsitateetan.lehenengo hitza euskaraz 
jaurtitzeko behar den bertutea (hitz hau hemen 
Baxenabartarren modura erabiliz),gero eta handiagoa 
dela inork baino hobeki dakigu. 

Alderantziz, erdara hutsez bizi nahi dutenek, ez 
dute inoiz arazorik izaten : egoera soziolinguistikoa, 
Euskaldunen "edukazio ona", erdaldunen 
harropuzkeria hazkorra eta abar, hor daude, itsu 
batek ere ikusteko moduan. Hemen bertan, Amasan, 
250 lagun dituen auzo euskaldun honetan (erdaldunik 
ez dago batere, nik uste), erdaraz bizi diren arrotzek 
etengabe behartzen gaituzte nazio-hizkuntza alde 
batera uztera. Jehova-ren testiguek, Telefonikakoek, 
Iberduerokoek, Billabonatik paseatzera igotzen diren 
españolitoek, denek, erdaraz botatzen dute lehenengo 
hitza (Bigarrena ezin, "Bidarte" honetan ; nire ahotik 
ezpaitute sekula erdarazko hitzik entzuten eta ez 
entzungo ere. Jakina I). 

Jakin badakigu, bestalde, lurraldetasunik gabe 
geroa segurtaturik duen hizkuntzarik ez dagoela. 
Quebec-tarrek eta Flandriarrek aspaldidanik dakite 

Buesa kanpora! 
Txillardegi 

hau eta behin eta berriz irakatsi dute. Gauzak horrela 
"Euzko jaurlaritza"tik beretik Buesak behin eta berriz 
bota dituenak ezagutuz gero, aski da aisa gure egoera 
ulertzeko. Horrelako etsairik eta horrelako postutan 
kokaturik, ez da inon gertatzen. Hemen bai. Hemen 
hori irentsi behar da, irribarrez irentsi. Txalotu ere bai. 
"Euzko jaurlaritza" hori iseka eta burla hutsa zaigula 
esateko, koskabiloak behar bide dira. Horreraino ekarri 
baikaituzte gure "jaurlariek"! 

- Jakin badakigu lurralde-
tasunik gabe geroa 

segurtaturik duen hiz-
kuntzarik ez dagoela. 
Lotsagarrikeria hau salatzea, beharrezkoa da : 

eskolaren etaeuskararen beraren etorkizuna horrelako 
jendilajeen eskuetan egongo deno, salaketa-lanari eutsi 
beharko diogu. Ahalkea osotara galdu ez badugu, 
bederen. Geure prentsan, geure organizazioetan.geure 
biltokietan, etengabe argitu behar dugu "Hezkuntza 
saila" noren eskuetan dagoen. Baina barnerago behar 
dugu joan geure azterketa horretan.Buesa hor nork jarri 

duen ez baita ahantzi behar, nork atxekitzen duen, eta 
zeren truke, ikertuz. Girotu egin behar da eskandalo 
honen kontrako protesta. Eta Nazio-manifestaldi handi 
bat egin behar da, ardaztzat eskabide hau ozenki 
airatuz : Buesa kanpora ! Ez dago Buesa bakarrik. 
Recalde-ren ondoren etorri zen Buesa (eta Recalderen 
anti-euskalduntasuna ez da berriro erakutsi beharrik), 
artean Barbera erdi-txorizoa Baskongadetako 
errektore luzaz egon ondoren ; eta urte hauetan 
Osakidetza erabat eta guztiz sakonki erdaldunduta 
jarri ondoren. ETB 2-ko ahalke nazionala ere gogoan 
atxeki behar dugularik, bere "sevillanak" eta guzti. 

Guztiz dira gehiegi, eta sobera mila aldiz,Gasteiz-
ko "Jaurlaritza"tik euskararen kontra etorri diren 
erasoak. Garaia da eskandalo sineskaitz horren 
akaberarako urrats sendoak mamitzen hasteko. 
Buesa-ren kasoa, jakina, Baskongadei dagokie 
bakarrik:Jaurlaritza ez baita nazionala ezta hedaduna 
ofizialaz ere (Abertzaletasunaren aldetik zer den garbi 
dago alde guztietatik, industriaren ezeztapen 
lotsagaldua barne). Euskaldun guztioi dagokigu arazo 
hau, hitz batez ; eta Iparraldekoei ere bai. 

Maiatzaren 23ko Nazio-manifestaldia, hitz batez, 
mugarri bihurtu behar dugu. Buesa kanpora! Gora 
Euskadi euskalduna! 


